
Tað var ein óvanliga vøkur sjón, sum 
rann gøtufólki í møti, tá jólamenninir 
týskvøldið komu til Gøtur. Langt er at 
ganga, tá jólamenn skulu vitja kring 
alla Eysturoynna. Lendið er eisini 
so ólukku-bratt í nógvum førum, og 
gamlir, sum jólamenninir eru, so 
høvdu teir nú eisini tikið sær onnur 
ráð fyri. Teir hava jú ár eftir ár roynt 
at eftirlíka ynskjum hjá øðrum, men 
hesa ferð høvdu teir so sítt egna 
ynski. Teir ynsktu sær ein bil, og 
hendan hava teir eisini fingið. Og so 
er lag á manni at ferðast kring alla 
oynna. 

Hóast tað hesa ársins tíð heilt 
skjótt fer at skýma, so bilti tað ikki 
stórvegis hjá jólamonnunum. Tað 
sá imponerandi út, tá hesi komu 
við stórum kyndlum til bygdina. 
Sum tað sæst á myndini, so lýstu 
kyndlarnir eisini heilt væl. Logarnir 
mundu síggjast um alla bygdina, og 

tað var eisini skjótt, at jólamenninir 
funnu fram á staðið, har fólk vóru 
komin at taka ímóti.

Og so var annars bara at hugna 
sær. Sjálvandi høvdu jólamenninir 
nógvar karamellur í stóru í posum 
sínum. Børnini fingu eisini sunkist 
at hugna sær við, meðan tey vaksnu 
fingu kakao.

Logandi jólamenn í bili

At hjálpa bilinum, sum 
sjálvandi eisini hevði ljós, 

høvdu jólamenninir stórar 
kyndlar at lýsa við

